
ehin baino gehiagotan entzun eta
irakurri dugu edozein eratako kri-
sialdi batek bere alde baikorrak ere
badituela. Izan ere, jendeak bere
egoera larria jasaterakoan buruari

eragiten dio eta proiektu berriak asmatze-
ko “aukera” izango omen du. Horrela izan
daiteke, baina ez dut uste “aukera” berri
horiek jende guztiek eta enpresa orok
izango dituztenik. Enpresa askoren “auke-
ra” langileen gain gauzatuko
da; langile batzuk kalean utzita
eta beste batzuei soldatak
murriztuta. Horietako adibide
mingarrienetakoa Espainiako
Telefonicarena izango da.
“Aukera” berriak mozkin opa-
roagoak ekarriko dizkio, baina
kalean sei mila langiletik gora
utziko ditu; eta lanik gabe
geratuko direnek, diru publi-
koa jasoko dute. Hara “auke-
ra” paregabeko baten adibi-
dea!

Europako, Espainiako edo
edonongo agintariek esaten
digutenean neurri ekonomiko
gogorrak hartu behar direla
ongizatezko estatua bermatze-
ko, ziria sartzeko asmotan
dabiltza. Horretan ez izan
zalantzarik. Izan ere, Europako sozialde-
mokraziak aspaldi esan zigun gure herrial-
deetako ongizatezko estatua, munduko
garatuena eta eredugarriena, indartuta ikusi
nahi bagenuen, euro eremuan sartu behar
genuela; horretarako, 90eko hamarkadaren
hasieran, Espainian sozialdemokrazia agin-
tean zegoenean, Maastrichteko hitzarme-
nak eskatzen zituen baldintzak bete behar
ziren. Ondorioz, langabeziarako diru lagun-
tzak eskuratzeko baldintzak gogortu zituz-
ten, erretiro-pentsioak zaildu eta abar; hots,
aurreko urteetako egoera ekonomikoa
okertu egin zitzaien herri klaseei, errentaren
birbanaketatik gutxiago esleitzen baitzi-
tzaien, aberatsenak, aberatsago izatera
heldu ziren bitartean.

Halaber, aurreko mendeko azken urtee-
tan, euroa indarrean jarri behar zela eta,
EBko estatu kideei aurrekontu publikoen

estabilizazio plana ezarri zitzaien. Noski,
ez herritarrek eskatuta hauteskundeen
bidez, baizik herritarrek aukeratu ez zituz-
ten EBko goi-kargudunek behartuta, euro-
par demokraziaren ahulezia begi bistan
geratuz. Ondorioz, gastu sozialek berriro
behera egingo zuten eta egoera hori, gure
artean, osasun eta hezkuntza sistemaren
endekapena ekarri zuen, gerora gehiago
okertuko zirenak. 

Mende honetako lehen
hamarkadan, norbanakoen
egoera, oro har, eustea ahalez-
koa izan zen ekonomiaren sus-
perraldiari esker. Izan ere, bai
kontsumitzaile arruntak, baita
erakunde publikoak ere,  gai
izan dira beren gastu mailari
eusteko, baina erabat zorpetu-
ta, eta ekonomia batek ezin du
luze iraun hain oinarri ahule-
kin. Gainera, krisialdia hasi
aurretik, oparoaldian, inoiz
egin behar ez diren neurri fis-
kalak hartu ziren: zergak
murriztea, alderantziz egin
beharrean. Guztiau dela eta,
berez zerga-sarrerak murriztu
egin zaizkigu eta gastu maila
jaistea besterik ez zaie gera-
tzen gobernuei, merkatuek

eskatzen dituzten eskakizunak bete nahi
badituzte. Beraz, zalantzarik gabe, gure
ongizate estatuak beste jipoi bat jasoko du
eta jadanik hori nabarmen geratzen ari da
osasungintzan, hezkuntzan, erretiro pen-
tsiotan, eta beste arlo sozial askotan.

Azpimarratu behar da, bestalde, murriz-
keta neurri horiek ez zeudela jasota Espai-
niako alderdi sozialistaren programan.
Zapatero sinetsita zegoen bere alderdi poli-
tikoak erakunde ekonomikoekiko autono-
mia gordeko zuela. Baina iazko maiatzean
“zaldi gainetik erori zitzaigun” eta premisa
neoliberalak besarkatu zituen, bere aurretik
beste sozialdemokrata askok egin zuten
bezala. Hortik aurrera galgarik gabe doa
goitik behera, hori baita, azken finean,
europar sozialdemokraziaren helmuga:
emeki-emeki ongizate estatua desagertzeko
bidetik eramatea. n

«
Zerga-sarrerak murriztu egin zaizkigu

eta gastu maila jaistea besterik ez zaie 

geratzen gobernuei, merkatuek eskatzen 

dituzten eskakizunak bete nahi badituzte.

Beraz, zalantzarik gabe, gure ongizate 

estatuak beste jipoi bat jasoko du eta 

jadanik hori nabarmen geratzen ari da 

osasungintzan, hezkuntzan, erretiro

pentsiotan, eta beste arlo sozial askotan

»


